
akintza, egungo gizartean, zientzi elkarte baten baitan
gauzatzen den ekoizpen publiko eta irekia da. Jakintza ez
da jadanik gizabanako isolatuaren lanaren fruitu, ezta

talde pribilegiodun baten altxor. Aitzitik, zientzi elkarteak ekoiz-
ten du. Jakintzak, testuinguru honetan, hainbat urrats eman
behar ditu publikoki onartua izan dadin: honela, ikerkuntza-
- p rozesuari hedakuntzarenak jarraitzen dio. Zientzi elkarteak
b e re emaitzak ezagutzera eman behar ditu, hauek ebaluatuak
izan daitezen. Eginkizun komunikatibo honek berebiziko garran-
tzia hartzen du egungo zientzigintzan. Kontuan hartu behar du-
gu, zientzi ekoizpenaren arrakasta publikoan, berau modu
egokian ezagutarazteak eta zientzi elkarteari hedabide eraginko-

rrenak erabiliz komunikatzeak duen eragin zuzena. Hau guz-
tia dela eta, zientzi alor bakoitzak, bere esparruan aurkezten
d i ren ikerkuntza-ekoizpenak komunitateko partaideei helaraz-
teko bide egoki eta eraginkorrenak zedarritu behar ditu.

Zientzi ihard u e r a ren emaitzak publiko bihurtzeko modu as-
ko daude. Hauek aztertzerakoan, natur zientziek eta giza eta
gizarte-zientziek prozedura ezberdinak erabiltzen dituztela ikus
dezakegu. Natur zientziatan patenteak, berrikuntza teknologikoak
eta antzeko ekarpenak komunikatzeko hizkuntzak ez du garran-
tzi berezirik. Giza eta gizarte-zientziatan (hots, kultur zientzia-
tan), berriz, hizkuntzaren garrantzia lehen mailakoa da, zientzia
hauetan argitalpenak baitira ikerkuntzaren emaitzak zientzi el-
karteari zabaltzeko modurik nabarmen eta erabiliena. Honela,
f i l o s o f i a ren alorrean kontuan hartu behar ditugun ikerkuntza-
-ekoizpenak euskaraz egindako argitalpenak izango dira. Hau de-
la eta, gure lan honetan, euskarazko filosofi ikerkuntzaren aur-
kezpena egiterakoan, argitaratuta dagoenetik abiatuko gara, es-
parru hau baita publikoki kontrasta daitekeen bakarra.

IKERKUNTZA EUSKARAZ ZEHAZTEN

ZERTARAKO

Euskarazko ikerkuntzaz ari garenean beronen zentzuaz edo
helburuaz galdegin dezakegu. Lehen aipatu bezala, ikerkuntza
o ro ren xede zuzenak badakigu zeintzuk diren: patenteak, berri-
kuntza teknologikoak; ala, bereziki kultur zientziatan, gizarte-
fenomenoen ulerkuntzarako teoria interpretatzaileak, argital-
penak... Horiek dira, bederen, gizarte eta kultura normaldue-
tan zientzi elkarteek dituzten xedeak. Baina Euskal Herriare n
egoera sozio-kulturala normalkuntzatik urrun dagoela eta oro
har kultur diziplinek gizartearen egoerarekin duten lotura es-
tua1 kontuan hartuz, gure kasuan xede horiekiko lehentasu-
na duen beste premiazko betebeharra dago. Hain zuzen ere,
euskaraz egindako ikerkuntzaren aurretiazko eginkizun nagu-
sia, aipatutakoak bezain ukigarri edo neurgarri ez den zerbait
ahalbidetzea delakoan gaude: hots, «euskal zientzi elkartea-

ren» egituraketa2. Euskal zientzi elkarte hau, bere hobekuntza
eta trebakuntzarako bidezko liratekeen ikerkuntza-ekoizpe-
nak gauzatzeaz arduratuko litzateke. Gure ustez, ezaugarri
hauen gainean eraikitako zientzi elkarte batek soilik eman die-
zaioke zentzua eta balioa euskaraz egindako ikerkuntzari.

EGUNGO ERAGOZPENAK

Dena den, era honetako elkarte baten eraketak hainbat
arazo ditu egun. Arazo hauei aurre egitearen lehen erantzukizu-
na, jakina, euskal gizartearena da, eta bereziki, gizarteak iker-
kuntza antolatu eta sustatzeko eratu duen unibertsitate publi-
koarena. Ikus dezagun arazo hauek zeintzuk diren:

• Euskal Herriko Unibertsitatearen gaztetasunak (20 urte in-
guru baino ez ditu), beste edozein unibertsitateri gerta lekio-
keen bezalaxe, denboraren poderioz gainditu ahal izango dire n
zailtasunak eragiten ditu. Ezaugarri honek erdal adarre t a n
eragina baldin badu, berau are handiagoa da euskal adarre t a n :
ondorioz, euskara unibertsitatean duela oso urte gutxi sartu iza-
nak, irakaskuntzaren eta ikerkuntzaren arteko desoreka era-
gin du. Begi-bistakoa denez, eta salbuespenak salbuespen,
euskal adarretako irakasleak jakintza-sortzaile baino jakin-
t z a - e roale dira, irakaskuntzaren inguruko betebeharrei ikerkun-
tzari eta sorkuntzari baino askoz ere ahalegin gehiago eskain-
tzen baitiete. Ezaugarri honen ondorioz, sorkuntza-mailan, ez
dago euskal masa kritikorik, honek suposatzen duen guztiare-
kin: ikerkuntzara ekonomi eta giza-baliabide urriak bidera-
tzen dira, lehentasuna irakaskuntzari ematen zaiolako.

Filosofi arloan, aipatutako desoreka honek ere badu bere is-
lada zuzena. Euskarazko irakaskuntza ez dago erabat berm a t u-
ta, maila honetan defizit nabarmenak daude, EHUren hiru sai-
lak (Balioen Filosofia eta Antropologia Soziala, Filosofia, Logika
eta Zientziaren Filosofia) egoera berean ez dauden arren. Jaki-
na, irakaskuntzaren egoerak dituen hutsuneek euskarazko iker-
kuntzan zuzenki eragiten dute. Honela, ikerkuntzari ez zaio ia
baliabiderik eskaintzen eta, ondorioz, fruitu gutxi ematen ditu.

• Urteak igaro ahala gaztetasunaren arazoa gainditua izan-
go den arren, euskal zientzi elkartearen eraketak, jite intelek-
tual-akademikoa ezezik politiko-kulturala ere baduten beste
zenbait arazo estruktural hartu behar ditu aintzat. Aipa ditza-
gun gure ustez bi garrantzitsuenak direnak: EHUren autono-
miarik eza, alde batetik, eta Euskal Herriak bizi duen menpeko-
tasun politiko-kultural orokorra, bestetik. Bi arazo estruktu-
ral hauek islada nabarmena dute egungo euskarazko ikerkun-
t z a ren egoeran. EHUk autonomiarik ez duenez, adibidez, iker-
kuntza zein irakaskuntza euskaraz erabat bermatzeko beharre z-
ko liratekeen ikerlari zein irakasle-irudi egokiak sortzeko malgu-
tasunik ez du. Bestalde, euskaraz bideratutako ikerkuntzek Es-
tatuko aginte unibertsitario eta administratiboetatik jasaten du-
ten begirune eskasa, menpekotasun politiko-kultural oro k o r r a-
ren adibide nabaritzat har genezake3.

Arazoak arazo, eta etorkizunak eskain diezagukeenari aurre-
rago ere helduko diogunez, azter dezagun, ondoren, azken ur-
teotan filosofiaren alorrean euskaraz egindako ikerkuntza-la-
na. Azterketa honetarako irizpidetzat, filosofi alorreko hiru sai-
letan jorratzen diren ezagutza-eremuen sailkapena hartu du-
gu, hauetako bakoitzean burututako argitalpenetatik abiatuz
(aurreko atalean aurkeztutako arrazoiengatik argitaratutako
ikerkuntza-lanak soilik hartzen baititugu aintzat).

Dena den, euskarazko filosofiaren panorama orokorra edu-
k i t z e a r ren, tradizioari ere begirada bat eman diogu. Beraz, az-
terketa hau bi epe historikotan banatu dugu: aitzindariak
(1950-1980 epea eta 1980-1984 artean UZEIren inguruan
emandako ekarpenak) eta 1984-1994 hamarkada.

FILOSOFIA EUSKARAZ: AITZINDARIAK

1950-1980

Jite filosofiko nabaria duten euskarazko lehen testuak,
Egiategi (1785) salbuespen bitxitzat hartuz, 50eko hamarka-
dan hasi ziren argitaratzen, J a k i n, E g a n eta E u z k o - G o g o a

aldizkarietan batik bat. Ondorengo lerroetan, ezagutza-ere m u
bakoitzari dagozkion argitalpen azpimarragarrienak aipatuko
ditugu, epe honetako ekarpenen ikuspegi orokorra lortu asmoz.

Estetikaren eremuan, Orixek 1950-1955 artean Euzko-Go -
g o a aldizkarian argitaratutako artikulu laburrek bilduma guz-
tiz interesgarria osatzen dute. Orixeren lanek, gainera, eragin
zuzena izan zuten 80ko hamarkadan UZEIk bultzatutako term i-
nologia tekniko-filosofikoaren burutzapenean.

Politikaren filosofian, 60 eta 70eko hamarkadetan marxis-
m o a ren inguruan hainbat eta hainbat lan argitaratu ziren. Bi-
bliografian jite filosofikoa duten argitalpenak bakarrik jaso di-
tugu4. Eremu honetan, Joxe Azurmendik teoria marxista, ko-
munismoaren eta kristautasunaren harremanen analisia eta
Gotzon Garatek marxismoaren, maoismoaren eta leninismoa-
ren azterketak burutu zituzten.

F i l o s o f i a ren historiari buruz ere lan ugari kaleratu zire n
epe honetan (Jakin eta Euzko-Gogoa aldizkarietan batez ere),
batez ere antzinateko eta garaiko filosofiari buruz. Antzinate-
ko filosofiaren eremuan, Jokin Zaitegik Sokrate aurreko filosofia
eta Sokrate eta batik bat Platonen filosofia jorratu zituen. Ga-
raiko filosofiaren eremuan, Joxe Azurmendik Bergson, Russell,
M a rcuse eta abarren pentsamoldeak aztertu zituen, Joseba
Intxaustik Bergson, Ortega eta Schopenhauer-enak, Karlos
Santamariak Marc u s e rena eta Jose Luis Alvarez Enparantzak
Unamuno eta Levy Strauss-ena. Filosofo berri frantsesen pen-
tsakera ere izan da ikergai (Xabier Andonegi, Joxe Azurm e n d i ,
Manolo Pagola, Jon Sudupe, Joan Mari Torrealdai). Bestalde,
Arantzazun 1965ean argitaratutako Filosofiaren kondaira I li-
burua dugu, non filosofiaren historiako lau mugarri aztertu zi-
ren: Sokrate aurreko filosofia, eskolastika, Spinoza eta Berg-
son. Filosofia modern o a ren eremuan, bestalde, Descartes (Pir-
min Iraolagoitia) eta Spinoza (Imanol Ajuriagojeaskoa, Piarre s
Ithurralde) filosofoen pentsamoldeak ere jorratu ziren.

O n t o l o g i a ren eremuan, Aitzarte eta Joseba Intxaustiren la-
nekin batera, izateari buruzko Orixeren lanak ditugu aipaga-
rri.

Beste alorrak oso gutxi jorratu zirela begi-bistakoa da. De-
na den, zientziaren filosofiaren esparruan Federico Krutwigek
(fisika berriari buruz), Jose Luis Alvarez Enparantzak eta Gaiz-
ka Barandiaranek argitaratutako lanek garrantzi berezia du-
te gure ustez, esparru honek nazioarte-mailan ere tradizio gu-
txi baitzuen oraindik.

Azkenik, filosofiako hainbat testu klasikoren itzulpenak ere
plazaratu ziren epe honetan: Jokin Zaitegik Platonen zenbait
elkarrizketa (O t u r u n t z a, P ro t a g o r a, M e n o n, G o rg i a, E u t i f ro n,
Sokrateren Apologia, Kriton, Faidon, Ipia Txikia eta Alkibiada)
itzuli zituen, Orixek San Agustinen A i t o r k i z u n a k, Joseba Zinku-
negik Balmes-en I r i z p i d e a, Bingen Amezagak Descartesen I k a s -
bideari buruzko itzaldia, Pierre Narbaitzek Pascalen G o g o e t a k,
eta itzultzaile ezezagun batek Engels-en Ludwig Feuerbach eta
aleman filosofia klasikoaren amaiera. Itzulpenon kalitatea,
egun eduki dezaketen balioari begira, oso desorekatua da; ba-
tzuk ezin izango lirateke edizio erabilgarritzat hartu. Desore k a
hau, itzultzaileek beraien lanerako abiapuntutzat hartzen zituz-
ten joera linguistikoek eragiten dute.

1980-1984

80ko hamarkadako lehen urteetan, etorkizunean erabate-
ko eragina izango zuen lan ikaragarria burutu zen filosofia-
ren alorrean. UZEIren inguruan, hizkera tekniko-filosofikoare n
finkapena eragingo zuen lanaz ari gara. Atal honek kuantitati-
boki titulu gutxi barrenartzen dituen arren (lau besterik ez), be-
rauen garrantzi kualitatiboa ordurarte filosofi alorrean euska-
raz argitaratutako guztiare n a rekin konpara genezake. UZEIk,
lan hauen bidez, lehen aldiz, euskarazko filosofiarentzat oina-
rrizko zutabe lexikologiko sendoak eraiki zituen.

Filosofia. Lexikoa (1982) argitaratu zen lehenik. Liburu hau
lehenengo lexikoi filosofikoa izan zen, ondorengo ikerkuntza-
-lanen bateragarritasun kontzeptuala bermatu ahal izango
zuena. Ondoren, 1983-84an, Paulo Iztuetaren zuzendaritzapean
bi testuliburu plazaratu ziren: lehena, bederatzi kolaboratzai-
lez osatutako lan-talde batek BBBrako burututakoa (F i l o s o -

fia/1 - BBB-3. ikasturtea); bigarrena, berriz, 25 lankideen ar-
tean UBIrako prestatutakoa (Filosofia UBI, 3 bol.), hain zuzen
e re, euskarazko lehenengo filosofiaren historia osoa izan zena.
Testuliburu hauek maila ertainetako ikasleak lehen aldiz filoso-
fian euskaraz trebatzea ahalbidetu zuten. Azkenik, 1987an,
berriz ere Paulo Iztuetak zuzendu eta 19 lagunez osatutako
lan-talde batek Filosofia. Hiztegia a rgitaratu zuen bi bolumene-
tan. Lehenengo bolumenak, hiztegi entziklopedikoak, filosofia-
ko gai nagusiak eta kontzeptuak azaltzen dituzten 1.400etik go-
ra sarrera ditu (hauetatik hogeik artikulu luzeen itxura hartu
zuten). Bigarren bolumenak, aldiz, 27.000 sarrera inguruko lexi-
koia dakar.

Azken hamar urte hauetan, eta UZEIren terminologia filoso-
f i k o a ren finkapenaren bultzadari esker, filosofiako ikerkun-
tza-lanak irizpide bateratuagoei jarraituz gauzatu dira. UZEIk
burututako egitasmo honi esker hizkera filosofikoaren finkape-
nean lehen urratsak eman ziren. Egun lan honek Unibertsita-
tean zein maila ertainetan eragin nabaria du, esparru hauetan,
azken urteotako ikerkuntza-lanen ondorioz, hiztegi hauetako
t e rminologia aldatuz joan den arren (gaur egun, dinamika ho-
ni esker, filosofi alorrean hizkera tekniko bateratua zertu de-
la esan genezake). Dena den, abiapuntu gisa baino ez bada
e re, UZEIren emaitzen itzala nabarmena da. Beraz, zenbait fi-
losofi testutan murgilduta dauden zenbait itzultzaile pro f e s i o n a-
lek esparruotan finkatzen ari den hizkera tekniko filosofikoa
kontuan ez hartzeari tamalgarri irizten diogu.

FILOSOFIGINTZA EGUN

Atal honetan azken hamarkada honetan burututako iker-
kuntza-lanak aztertuko ditugu. Jakina, lan hauen zatirik han-
diena EHUren baitatik sortutako ekarpenek osatzen dute; de-
na den, EHUtik kanpokoak ere jaso ditugu, bertako kideen
eragina unibertsitatetik landa ere iritsi baita. Filosofi alorrare n
h e t e rogeneotasuna kontuan hartuz, ikuspegi sistematikora-
ko bide egokiena, hamarkada honetan egindakoa EHUko Filo-
sofiako hiru sailei (hau da, Balioen Filosofia eta Antropologia

Soziala, Filosofia, Logika eta Zientziaren Filosofia sailei) dagoz-
kien ezagutza-eremuen arabera banatzea izan daiteke. Gure hel-
burua, bibliografia ahalik eta exhaustiboena eskaintzeaz gain,
bertatik aterako diren ondorioak erator ahal izateko, ezagutza-
-eremu zein egileengan ematen diren joerak azaltzea da.

Balioen Filosofia eta Antropologia Sozialaren Sailari dagoz-
kion ezagutza-eremuen azterketarekin hasiko gara. Etika ere-
muan, Esteban Antxustegik estoikoak eta Wittgenstein-en eti-
ka eta Ibon Uribarrik Kant-en etika landu dituzte. Estetika
e remuan, Belen Altunak euskal narratiba aztertu du, Este-
ban Antxustegik estetika estoikoa eta Jesus Arrizabalagak
XVIII. mendeko irudi estetikoa. Filosofia politikoaren ere m u a n ,
Jokin Kabeilok Hobbes-en teoria politikoa landu du, eta Pau-
lo Iztuetak eta Joakin Balentziak Machiavelli-rena. Azkenik, an-
t ropologia semantiko-kulturalaren eremuan, Mikel Azurm e n d i-
ren artikuluak ditugu azpimarragarrienak; eta antro p o l o g i a
f i l o s o f i k o - k u l t u r a l a ren eremuan, Elena Martinezek H. Are n d t - e n
h i s t o r i a ren filosofia aztertu du eta Jon Sudupek modern o t a s u-
naren inguruko bere gogoetak plazaratu ditu.

Filosofi Sailari dagozkion ezagutza-eremuen artean, metafisi-
ka, ontologia eta ezagutzaren teoriaren inguruko ikerketa gu-
txi burutu dira. Filosofiaren historiaz ekarpen gehiago egin di-
ra, batez ere garaiko filosofiaren eremuan: Joxe Azurmendik
Nietzsche, Spengler, Schopenhauer, Marx, Jünger eta Mirande-
ren pentsamenduak ikertu ditu eta Paulo Iztuetak Husserl-en
fenomenologia. Nietzsche-k ere José Ignacio Galparsoro re n
ikerketa merezi izan du. Materialismo dialektikoa ere ikergai
izan da (Esteban Antxustegi, Juan Ramon Errasti, Jose Miguel
Olazaran). Horiez gain, filosofia modern o a ren eremuan, Agus-
tin Arrietak Leibniz-en razionalismoa landu du, eta Joxe Azur-
mendik eta Ibon Uribarrik, Kant.

Logika eta Zientziaren Filosofia Saileko ezagutza-ere m u e i
dagokienez, Logika eta Hizkuntzaren Filosofiaren ere m u a n ,
Jose Luis Alvarez Santa Cristinak psikoanalisia eta mintzame-
n a ren arteko harremanak aztertu ditu, Fernando Garcia Mur-
gak biraketa linguistikoa, Feliciano Pelaezek gezurtiaren para-
doxa, Isidro Yoldik Port-Royal-eko hizkuntzaren filosofia, Fede-

riko Zabalak Quine-n semantika zientifikoa, eta Agustin Arrie-
tak denboraren azterketa logikoari ekin dio. Bestalde, eta Zien-
t z i a ren Filosofia eta Historiaren eremuari gagozkiolarik, ho-
nek bereziki erakarri du filosofi ikerlarien arreta, ondorengo iker-
gaien inguruan batez ere: Newton (J. Andoni eta Javier Duandi-
koetxea, Andoni Ibarra, Alfontso Martinez Lizarduikoa), meka-
nika kuantikoa (Jose F. To b a r-Arbulu), teoria fisikoen oina-
rriak (Jose Ramon Etxebarria), zientzi iraultzak (Elias Goñi),
z i e n t z i a ren filosofiako ikusmolde ezberdinak (Baztarrika, Eiza-
girre, Ibarra, Oianguren 1992).

Filosofigintzan ikerkuntzak hein handi batean izaera herm e-
neutikoa du, testu klasikoen interpretazioan oinarritzen de-
na, alegia. Horregatik, testuon itzulpenak berebiziko garrantzia
du gure iker- e remuan. Alde batetik, UBIrako bi testuliburu
argitaratu dira, non UBIko ikasketa-programan sartzen diren
filosofoen testu originalen itzulpenak eskaintzen diren: batetik,
Filosofi testuak liburuan (Palacios argit., 1991), Platon, San
Agustin, Descartes, Rousseau, Kant, Hegel, Nietzsche, Marx, En-
gels, Wittgenstein, Heidegger, Habermas eta Foucault-en tes-
tuen pasarteen itzulpenak agertzen dira; bestetik, Filosofiako
testuak UBIrako liburuan (1993, itzultzailea: Jose Bern a rd o
J a u regi) itzulitakoak Platon, Aristotele, Hume, Kant, Marx,
Nietzsche, Popper, Horkheimer, Sartre eta Foucaultenak dira.
Bestalde, K l a s i k o a k Saila da une honetan testu filosofikoen
itzulpenerako dagoen egitasmorik garrantzitsuena. 1994ko
amaiera arte, sail honetan filosofiaren historiako oinarrizko
21 testu argitaratu dira, Berkeley, Bloch, Boezio, Camus,
F romm, Kierkegaard, Hume, Montaigne (hiru bolumen), Moro ,
Nietzsche, Ortega y Gasset, Platon, Rotterdamgo Erasmo, Rou-
sseau, Schopenhauer, Seneka, Shaftesbury, Unamuno eta
Francisco de Vi t o r i a renak, hain zuzen ere. Elhuyar Kultur El-
karteak, bere aldetik, I s l a d a bilduma argitaratzen du, non XX.
mendeko hainbat zientzilari eta filosoforen testu klasikoak
itzultzen diren: Max eta Hedwig Born, Kuhn, Jacob, Mandel-
brot, Morris eta von Neumann-enak, besteak beste. Ekarpen
hauez gainera, ondorengo egile hauen zenbait testu filosofiko
klasiko ere euskaratuak izan dira: Einstein, Machiavelli, Sar-
t re eta, bereziki azpimarragarria, Wittgensteinen Tractatus Lo -

gico-Philosophicus (Jose Luis Alvarez Santa Cristinak itzulia).
Molde laburragoan, Platonen K r i t o n solasaldia eta Heideggerre n
artea eta espazioari buruzko gogoeta ere euskaratuak izan di-
ra.

Beraz, 1984. urtetik hona guztira 100 artikulu eta 18 libu-
ru aurkitu ditugu filosofi esparru ezberdinetan. Eremuz ere m u
egindako gainbegirada honetatik zenbait ondorio atera genitza-
ke:

• ezagutza-eremu batzuk nahiko landuak izan diren bitar-
tean (garaiko filosofia eta zientziaren filosofia eta historia), bes-
te zenbaitetan hutsuneak nabari dira, batik bat metafisika eta
ontologian, edo antzinateko eta ertaroko filosofian kasurako;

• egileei dagokienez, EHUko lizentziatuak eta doktore - g a i a k
dira haien kopurua osatzen duten zatirik handiena, zio naba-
riengatik; eta azkenik,

• lehen atalean esan dugunez, filosofi alorreko ikerkuntza
a rgitalpenetan isladatzen da. Beraz, argitaratzaileek ikerkuntza-
ren egoeran eragin zuzena dutenez, aipatzekoa da zentzu hone-
tan lan gehienak UEUk argitaratu dituela, hala liburuen bidez
nola U z t a ro a l d i z k a r i a ren bidez. Jadanik UEUk 54 artikulu
biltzen dituzten sei liburu argitaratu ditu: Mintzamena eta
erreala (1984), Materialismoaz eta zientziaz (1985), Giza kon -
tuak (1987), Filosofia eta zientzia (1988), Baloreak gizartean
(1989) eta Arrazoia eta nahikundea (1990). Uztaron, bestalde,
azken hiru urteotan 14 artikulu argitaratu dira. 

EHUk ez du duela urte gutxi batzuk arte ezer argitaratu. Ba-
dirudi, dena den, jarrera hau aldatzen hasi dela. Azken urteo-
tan sorkuntzazko liburu bat, hain zuzen ere, unibertsitatera-
ko filosofiako lehen testuliburua (Baztarrika, Patxi; Eizagirre,
Xabier; Ibarra, Andoni; Oianguren, Jabier: 1992, Zer da zien -
tzi teoria delako hori? Egungo zientziaren filosofiarako sarre r a)
eta bi itzulpen-liburu (Palacios, Xabier argit.: 1991, F i l o s o f i
t e s t u a k; Wittgenstein, Ludwig: Tr a c t a t u s L o g i c o - P h i l o s o p h i c u s,
1990). Espero dezagun, etorkizunean, EHUk kudeatzen duen
Argitarapen Zerbitzuak euskarazko argitalpen gehiago susta-
tzea.

ETORKIZUNARI BEGIRA

Egungo egoera zein den ikusi eta gero, etorkizunera begira
g u re ustez funtsezkoenak diren eginkizunak eta norabideak
aurkeztuko ditugu ondoren. Jakina, datozen urteotan egin be-
h a r reko lanaren xedea, euskara arlo filosofiko guztietan norm a l-
t z e a rena litzateke, horretarako lehen urratsa filosofi elkartea sor-
tzea delarik. Betebehar espezifiko hori bilbatzeko bi eginkizun
eraginkor proposatzen ditugu:

• Lehenik, Ertainetarako eta Unibertsitaterako testuliburu
eta monografien sorkuntza. Lan hauek, gainera, funtzio bikoi-
tza bete dezakete: sorkuntza eta ikerkuntza bultzatzeaz gain,
irakaskuntzaren kalitateari zuzenki eragin diezaiokete. Hala-
b e r, egun K l a s i k o a k Sailak itzulpenaren arloan duen zere g i n a-
rekiko osagarri egokiak izan daitezke. Dena den, eta bilduma
honen garrantzia ukatu gabe, EHUren baitan itzulpen-arloa bai-
no sorkuntza eta ikerkuntza-arloa bultzatu behar delakoan
gaude, honela euskarazko filosofia egungo nazioarteko eztabai-
daren eremuetara hurbilduz.

• Hurbilketa hori bezain garrantzizkoa dugu egungo euska-
razko filosofia kultur tradizio diskurtsibo batean kokatzea.
H o r retarako egokia deritzogu bereziki ikerkuntza-lerro berri
baten eraketari: «Pentsamendu filosofiko eta zientifikoaren his-
toria Euskal Herrian (Ideien historia Euskal Herrian)». Zalantza-
rik gabe, oraindik orain ia ukitu ere egin ez den gaia dugu
hau. Gure ustez, euskal filosofi elkartearentzat funtsezkoa li-
tzateke bere iraganaren historia ezagutu eta aztertzea.

Euskarazko filosofi ikerkuntzak, ikusi dugunez, arazo eta
hutsune larriak ditu egun. Arazo estrukturalei baliabide ekono-
mikoen urritasuna eransten zaie. Ez, ordea, giza baliabideena,
E H U ren baitan, aurkeztutako ikerkuntza-lerroetan lan egiteko
p rest dagoen balizko ikerlari asko baitago. Unibertsitateak bide
berriak ireki beharko lituzke ikerkuntza hauek bultzatzeko, hau
da, giza baliabideen eta baliabide ekonomikoen artean dagoen de-
s o reka hausteko. Bideok zeintzuk diren eta nola jorratu behar-
ko liratekeen aztertzea, artikulu honen helburuetatik at geratzen
da. Azterketa hori beste baterako utzi beharko dugu, beraz.

OHARRA: Lan hau 1994ko maiatzaren 13an Filosofia eta Hezkuntz Zientzien Fakultatean emandako hi -
tzaldi baten egokitzapena da. Hitzaldiak, Euskal Herriko Unibertsitateko Gipuzkoako Campusak antolaturiko
«Ikerkuntza euskaraz. Lehen Ihardunaldiak» izenekoaren barnean, Filosofiaren eremuan euskaraz egiten
den ikerkuntzaren berri eman nahi zuen. Datu bibliografikoak gaurkotzeaz gain, egokitzapen honetan bar -
neratu ditugun aldaketak urriak dira. Zioa nabaria da: euskaraz egiten den filosofia, osorik EHUn egiten
ez bada ere, modu desberdinez erakunde horren inguruan bilbatzen da. Euskal Herriko gainerako Uni -
bertsitateei gagozkiela fikziozkoa suertatzen zaigu «Ikerkuntza euskaraz» etiketa filosofian aplikatua,
UEUren kasuan ezik. Arrazoiak, hala ere, desberdinak dira: Nafarroako Unibertsitate Publikoan eta Pa -
beko Unibertsitatean, Baionako Campusean, EHUz gain beste bi unibertsitate publikoetan, alegia, ez da -
goelako filosofiako ikasketa-eskaintzarik. Unibertsitate pribatuetan eskaintza hori ziurtatuta badago ere,
erdara hutsean da, eta horrek are laudagarriago bilakatzen ditu haien baitan gauzatzen diren filosofi iker -
keta bultzatzearen aldeko ekimen bakanak.

1. Bat gatoz oraindik orain C. Thiebaut-ek Espainiako filosofiaren egoera aztertzean egiten zuen gogo-
etarekin: «El desarrollo de las disciplinas discursivas —como las humanidades y la filosofía— no sólo
está determinado por los problemas que tratan y por la producción de conocimientos, sino también por
el estado del medio cultural y del lenguaje. Dependen de tradiciones, de usos estabilizados del lengua-
je y de estilos de pensamiento, cuyo impacto y cuyos determinantes se extienden más allá de sus inte-
reses y resultados específicos. En otras disciplinas teóricas acontece algo similar, pero el grado de de-
pendencia de las culturas y de los lenguajes es mayor; es determinante en grado casi absoluto, en las
disciplinas humanísticas». (Carlos Thiebaut: 1995, «La filosofía en España: problemas y perspectivas»,
Política Científica 43, 1995, 36-39, 36 or.)
Horrela ulertzen da, esaterako, egungo filosofiako pentsamolde nagusiak —filosofia analitiko anglosa-
xoia, filosofia kontinental alemaniar edo frantziarra—, indartsuago eta konplexuago den edo ahalmen
interpretatzaile handiagoa duen teoria multzo baten garapenarekin ezezik, pentsakera-tradizio zehatzekin
eta hauei atxikitako hizkuntz estilo bereziekin ere lotuta egotea.
Horregatixe, korronte horiek, gaineratzen du Thiebaut-ek, «se refieren a determinados públicos —no ne-
cesariamente especialistas— y a un conjunto de instituciones que constituyen una esfera pública pro-
clive a esas reflexiones» (ibidem). Gugan esfera publiko hori ere sortzeke dago.
2. P. Garziak eta G. Markuletak aldarrikatutakoaren sintonian. Ikus, haien «Euskal komunitate zien-
tifiko-intelektuala (I) eta (II)», Egunkaria 1994.5.4, 26 or. eta 1994.5.5, 26 or.
3. Curriculum-ebaluazioan aginteok euskaraz argitaraturiko ikerkuntzari erakusten dioten erabateko
mespretxuan dugu begirune eskas horren adibiderik garbiena. Nahikoa ebidentzia dago honezkero na-
zioarteko epaile-batzordeek Espainiako «nazionalek» baino arreta gehiago damaiela euskal ikerketari.
4. Oro har, lan honetan, ikerketa filosofikoaz dihardugu soilik, saiakera arrunta alde batera utzirik, bi
eremuon artean zedarriztapena egitea zaila bada ere. XX. mendeko euskarazko saiakera orokorraz
hainbat aipamen zein sarrera-azterketa baterako, ikus Azurmendi, Joxe: 1991, «Euskarazko saioa XX.
mendean», Hegats 4, 177-200.
5. Eskerrak eman nahi dizkiegu bibliografia hau osatzen lagundu diguten Mila Larrea eta Paulo Iztue-
tari. Halaber, artikulu honen egileek zerrenda honetan agertzen ez diren erreferentziak jakinaraztea es-
kertuko lukete.

